
Prethodno saopcenje

Safvet Halilovi¢!

PROBLEM OVISNOSTI IZ OBZORJA
KUR'ANSKE ANTROPOLOGIJE

Sazetak

Prema naucavanjima Kur'ana, islam je, prije svega,
predanost Uzvisenom Allahu i dobrovoljna potcinjenost Njegovoj
volji i zakonima. Kur'an istice da su sve neprijatnosti sa kojima se
Covjek susrece rezultat ljudske djelatnosti koja nije uskladena s
Bozijim redom i zakonima koje je On propisao. Islamski propisi i
odredbe su koncipirani tako da covjeku, ukoliko ih redovno i
pravilno obavlja, obezbjeduju duhovni mir, stabilnost i unutarnje
zadovoljstvo. Islam nudi takvu koncepciju Zivota gdje se covjek,
Zive¢i u skladu sa islamskim principima, afirmise kao zdrava,
kreativna i uravnotezena licnost koju krase visoke moralne
osobine.

Poznato je da islam od svojih sljedbenika zahtijeva da
obavijaju namaz. Svi islamski ucenjaci su saglasni da je namaz
jedna od temeljnih i najvaznijih islamskih duznosti. Obavljanjem
namaza covjek stalno osvjeZava vezu sa svojim Stvoriteljem a
ucestalost namaskih vremena ima za cilj da covjek nikada ne
zaboravi svrhu i zadatak svog Zivota u vrtlogu ovosvjetskih
kretanja i aktivnosti. 1 druge islamske odredbe, poput posta,
zekata, hadza, institucije zikra (stalnog spominjanja i velicanja
Allaha), dove (neposrednog i poniznog obracanja Stvoritelju)
imaju jedinstven cilj, a to je formiranje zdrave i uravnotezZene
licnosti, koja ce biti svjesna svoje zadace u Zivotu i koja nece
dozvoliti da postane rob (ovisnik) razuzdanim strastima niti bilo
kakvim porocima koji narusavaju ljudsko zdravlje i Zivot. Dakle,
iskrena vjera u Jedinog Boga, na nacin kako to islam odreduje,
predstavlja moéno sredstvo u borbi covjeka za puno oslobodenje

od svih vrsta otudenja i ovisnosti. Onaj ko istinski vjeruje u Jednog
i Jedinog Boga i povezuje se s Njim putem obavljanja namaza pet
puta dnevno, uz izvrSavanje drugih odredbi koje su ustanovljene na
osnovu BoZije Objave i sunneta (prakse) BoZijeg Poslanika, nema
potrebe da poseze za bilo kakvim opojnim sredstvima koja covjeka
pretvaraju u ovisnika. U slucaju da je covjek ve¢ zagazio u to
podrucje, Kur'an naucava da su vrata tevbe (pokajanja) Sirom
otvorena, a i tada temeljne islamske duznosti su od sustinskog
znacaja u tretmanu lijecCenja ovisnika jer je islam, zapravo, put ka
istinskom ocovjecenju covjeka i njegovom oslobadanju od svih
ovisnosti i robovanja.

Kljuéne rijeci: covjek, Kur'an, islam, kur'anska antropologija,
ovisnost, namaz, zikrullah

Uvod

Kur'anska antropologija je, barem kada je u pitanju nase
govorno podrucje, nova naucna oblast. Kao nastavni predmet
uvedena je na Odsjeku za socijalnu pedagogiju Islamskog
pedagoskog fakulteta u Zenici i ovo je Sesta generacija studenata
koja izuCava taj predmet.

Cilj predmeta Kur’anska antropologija je upoznati studente sa
osnovama kur'anskog ucenja o biti Covjeka, o njegovoj ulozi i
poloZzaju u svijetu i o smislu njegovog postojanja.

Covijek (ar. insan) jedna je od sredi$njih tema Kur'ana ¢asnog
1 zbog toga se o toj temi govori u brojnim kur'anskim tekstovima.
Stavie, cijelo jedno poglavlje (sura) nosi naziv Al-Insan, §to znali
Covjek.

Kur'an ¢asni upucuje na definiciju ¢ovjeka u dva odvojena, ali
unutrasnje najtjeSnje povezana aspekta: zemaljska egzistencija, sa
svojom vrijedno$¢u 1 znacenjem, te druStvenim 1 moralnim
mogucnostima za Covjeka 1 vjeCni svijet (ahiret) u kojem se,
konac¢no, osmisljava ¢ovjekov poziv i njegova najbolja stremljenja.
Zagovara se, dakle, koherencija covjekova bi¢a i opstanka, sa
transcendentnom  perspektivom.  Polazna tacka  kur'anske
antropologije je ideja infegralnog covjeka, kojeg idealno
predstavlja posljednji Boziji vjerovjesnik Muhammed, a.s. To nije
staticka kategorija, ve¢ ostvarenje: ¢ovjekova cjelokupna zemaljska
egzistencija prostor je na kojem se to djelo mora esencijalno
postiéi.

Antropolosko odredenje Covjeka dopunjuje se i psiholoskim
aspektom pitanja li¢nosti, o kojem Kur'an daje mnoge i razliite
dokaze. U tom pogledu, na osnovama kur'anskih sadrzaja, govori
se 1 ovim temama: dusa (ar. nefs, ruh) i njeno bozansko porijeklo;
nefs kao princip ¢ovjekove svijesti koji je odgovoran za ¢ovjekova
djela; galb kao sjediste covjekovih intelektualnih i moralnih
kvaliteta. Ukratko, smisao antropoloSkog plana Kur'ana ogleda se u
sliede¢em: ¢ovjekov Zivot je zadatak, a ne svakodnevno bivanje; to
je zadatak ¢ovjeka da se ostvari u onome §to ga odreduje covjekom,
sticuéi svijest o sebi, o svrsi i Istini Zivota.

U ovom radu govori se problemu ovisnosti iz obzorja
Kur'anske antropologije i mogué¢nostima koje nudi islam u
prevenciji i lijeCenju tog problema.

Covjek iz obzorja Kur'ana

Kur'an casni koristi pojam INSAN kao temeljni naziv za
Sovjeka.? Interesantna je etimologija tog pojma. Poznati arapski
insan: prvo, UNS — §to znaci: druzevnost, druzeljublje, drustvenost,
prisnost, ljubaznost, prijaznost; drugo, NISJAN — sa znacCenjem:
zaborav, zaboravnost. (Al-Fayyumi, 1987:10; Al-Fayruzabadi,
1994:683; Al-Asfihani, bez godine izdanja:24; Mufti¢, 1997:51)

Prema prvoj etimologiji insan je drustveno bicée, tj. bi¢e koje
je upuéeno na druge insane (ljude) i koje ne moze zivjeti samo. To
znaci da je ¢ovjek podlozan utjecaju okoline, dakle na njega utjecu
ljudi, sredina, kao 1 Zivotne okolnosti, a i on moze utjecati na druge.

Prema drugoj etimologiji, Covjek (insan) je bice sklono
zaboravu. U prilog tome ide i1 kur'anski ajet u vezi s prvim
covieckom: A Ademu smo odmah na pocetku naredili;, ali on je
zaboravio (fa nasiya), i nije odlucan bio. (Ta Ha, 115) Iz
navedenog proistice da je Covjek bi¢e koje treba podsjecati i
opominjati. Sam Kur'an nalaze Poslaniku, a.s.: A ti opominji
(doslovno:  podsjecaj), tvoja opomena ce uistinu koristiti

> U Kur’anu se koriste i drugi nazivi za &ovjeka, poput: beser, al-ins i an-nas.
Medutim, ti nazivi se koriste za ovjeka kao vrstu, tako npr. naziv al-ins uvijek
dolazi u poredenju sa pojmom al-dZinn (dzini) da bi se ukazalo na to da su ljudi
vrsta koja je razli¢ita od dzina. BeSer se takoder spominje u znacenju vrste,
odnosno bica ili stvorenja kojima je zajednicko to da jedu, piju, spavaju, hodaju
itd. Dakle, taj pojam se koristi da bi se ukazalo na beserijjet Bozijih poslanika, tj.
da su oni ljudska bi¢a kojima nije imanentno nista od Bozijih svojstava. (Bint as-
Sati, 1999:15-21)

vjernicima. (Adh-Dhariyat, 55) Na nekoliko mjesta u Kur'anu istice
se da je Kur'an zikr, tj. opomena, podsjecanje.

Porijeko covjeka je sustinsko pitanje svakog pogleda na
svijet. Razmatranje o tome kako covjek treba da Zzivi uvijek nas
vra¢a na pitanje otkuda on dolazi.

Kada je u pitanju porijeklo ¢ovjeka, Kur'an je sasvim jasan i
precizan: ¢ovjek je BoZije stvorenje i nije produkt sluc¢aja ili, pak,
djelovanja slijepih sila prirode. U viSe kur'anskih tekstova istice se
da je Allah Uzviseni stvorio ¢ovjeka i podredio mu sve §to je na
nebesima i Zemlji.’

U Kur'anu se, dakle, naglasava da je covjek stvorenje, poput
svih ostalih koje je stvorio Allah UzviSeni. Razlika je u tome Sto je
¢ovjek, u odnosu na druga stvorenja, odlikovan time $to je Allah
Uzviseni davsi mu oblik, udahnuo u njega od Svoga ruha. O tome
Kur'an ¢asni govori na vise mjesta. (Vidjeti npr. AI-Hidzr, 28-29,
As-Sadzda, 6-9)

Na osnovu navedenog covjek je, dakle, bice koje je
konstituisano od tijela 1 duse. Tijelo je sastavljeno od materijalnih
elemenata i ono je predmet prouCavanja mnogih znanosti.
Zahvaljujué¢i toj Cinjenici Covjek posjeduje ogromno znanje o
svome tijelu, njegovim organima i funkcijama. Medutim, tijelo je
samo jedan aspekt Soviekovog bi¢a. Covjek ima i dusu, a dusa je
ono Sto ga ¢ini posebnim u odnosu na druga stvorenja.

Po slovu Kur'ana, dusa (ar. ruh) udahnuta je u Covjeka od
Allahovog ruha. Pitanje duse spada u red kur'anskih ucenja koja se
odnose na ono Sto se naziva ‘alam al-gayb (svijet gajba). To je
podrucje transcendentnog i1 nadosjetilnog 1 ono je nedostupno
ljudskom razumu. Vjerovanje u gajb je jedno od temeljnih pitanja
islamskog vjerovanja (‘agida) 1 o tom svijetu govori se u brojnim
kur'anskim 1 hadiskim tekstovima.

Dusa je elemenat koji covjek zadobiva u jednom trenutku i
udahnjivanje duse (nafkh ar-ruh) predstavlja ¢in sjedinjavanja onog
Sto je nebesko, vanmaterijalno s onim Sto je zemaljsko, materijalno,
1 to je, zapravo, pocetak ljudskog Zivota. Dusa tijelu daje Zivot,
osjecaje 1 pokretljivost i dok je ona prisutna tijelo je Zivo. Dusa
spada u kategoriju Allahovog emra (emrullah) u kojoj vladaju
posebne zakonitosti. To je kategorija koja se desava trenutacno, tj.
Allahovom stvaralackom rije¢ju ,,Kun — Budi!*, a ne procesualno,

3 Vidjeti npr. sljedece kur'anske tekstove: Al-DZathiya, 13, Ar-Rahman, 1-4, Al-
Bagara, 28-29.

kao $to je slucaj kod stvaranja opéenito, gdje su prostor i vrijeme
bitni elementi, zapravo odlike tog stvaranja. (Al-Dzawziyya,
2003:6)

Interesantna su razmisljanja o dusi koja je iznio veliki
islamski mislilac 20. stoljeca, 'Abbas al-'Aqqad, u djelu Al-Insan fi
al-Qur'an (Kur'ansko ucenje o covjeku). 'Aqqad polazi od postavke
da je ljudsko bice jedno veoma sloZeno zdanje koje regulisu tri sile:
nefs, 'aql i ruh. O tome su, isti¢e on, govorili jo§ i mudraci anticke
Grcke. Nakon iznoSenja sli¢nosti i1 razlika izmedu tih sila koje su
razmatrali veliki umovi drevne Grcke, 'Aqqad u vezi s ruhom
(dusom) veli: “Na osnovu onoga $to je navedeno u Kur'anu ¢asnom
moze se razumjeti da je ruh ona komponenta koja je najbliza
Vje¢nom zivotu i koja je najskrivenija ljudskim ¢ulima. To je ona
komponenta o kojoj je Svevisnji Bog znanje zadrzao za Sebe, ne
otkrivsi ga ni Svojim vjerovjesnicima, buduéi da se radi o samoj
biti vjecnosti, koju ograniceni ljudski um nije kadar obuhvatiti i
pojmiti, izuzev njemu primjerenom aluzijom i aproksimacijom.
Pitaju te o dusi. Reci: "Sta je dusa - samo Gospodar moj zna, a
vama je dato samo malo znanja!" (Al-Isra’, 85)

Sto se pak ti¢e uma (‘aql) i nefsa, u kur'anskom diskursu nefs
bi bio komponenta najbliza ovom svijetu, ili drugacije receno, to je
zivotna sila koja obuhvacéa volju kao sto obuhvaca i nagon, koja
djeluje 1 svjesno i nesvjesno. Ona se na mnogim mjestima u
Kur'anu navodi kao sinonim za silu koju obuzima san, koju
neutralizira ubistvo, koja osjec¢a uzitak i1 patnju, koja se moze
nadahnuti razvratnoséu i bogobojaznoscu, koja ¢e biti pitana za
dobro i loSe djelo koje uradi. To je, dakle, sila koja djeluje 1 zeli,
koja postupa po nalogu uma ili koja se povodi za nagonima naravi i
strasti 1 koja ¢e na Sudnjem danu biti nagradena shodno onome Sto
je Cinila.*

,Prema tome*, zakljucuje 'Aqqad, ,.,Covjek se svojim umom
(‘aql) uzdize nad svojim nefsom, dok se nad svojim umom uzdize
svojim ruhom. Na taj nacin covjek je nefsom povezan sa snagama
zivotinjskih nagona i poticajima tjelesnog Zivota, dok je ruhom
povezan sa svijetom vjecnosti 1 sustinom trajnog bitisanja o cemu
znanje posjeduje samo Allah Uzviseni. Pravo je razuma da shvati
sve ono §to moze shvatiti u svojoj ograni¢enosti. Medutim, razum
ne moze shvatiti svu realnost u njezinoj apsolutnosti; to moze
uciniti samo imanom i nadahnuéem!* (Al-'Aqqad, 2005:28-31)

Definisati ¢ovieka je izuzetno tezak zadatak. Coviek je
viSedimenzionalno bic¢e, a svaka njegova dimenzija je izuzetno

slozena i predstavlja neku covjekovu specificnost u odnosu na
druga ziva bic¢a. To dodatno usloZnjava zadadu definisanja ¢ovjeka.

S obzirom da je ¢ovjek bice koje traga za svojim korijenima,
smislom i znadenjem, on je oduvijek trazio odgovor na pitanja:
«Odakle je? Zasto je ovdje? Gdje ide? I ko je on, zapravo?»
Naucnici raznih profila nastojali su da daju odgovore na navedena
pitanja. PokusSali su da definiSu covjeka. Opisivali su ga kao
biolosko, psiholosko, razumno, politi¢ko, ekonomsko, moralno,
religiozno, tehni¢ko, povijesno, utopijsko, estetsko, nedovrSeno,
otvoreno, tragi¢no, nesigurno biée. Covjek je opisivan i kao bice
koje razmislja, koje govori, koje se buni, koje stvara simbole, koje
tro$i, koje se smije, sumnja, prilagodava se, igra se, bice koje
uspostavlja odnose, koje obecava i zaboravlja. O ¢ovjeku se moze
govoriti i kao o bicu koje ima savjest, ili, pak, bi¢u koje postavlja
pitanja i daje odgovore. I moglo bi se tako u nedogled nabrajati
pojmove koji su izreceni o Covjeku tokom povijesti. Sve navedeno
ukazuje da je covjek veoma zagonetno bice. Svaki od spomenutih
pojmova izrazava poneku njegovu mogucénost, ali sve to zajedno ne
obuhvaca covjeka u potpunosti. Ukratko, covjek izmice
znanstvenim formulacijama i ostaje velika nepoznanica.

Interesantno je da su veliki svjetski umovi pisali knjige o
c¢ovjeku kao nepoznanici. Jedan od njih je 1 Alexis Carrel, istaknuti
hirurg, biolog i eugeniar francuskog porijekla, koji je napisao
knjigu Covjek nepoznanica.* Carrel konstatuje da se o Covjeku
malo zna, a da bi se on upoznao potrebno je proucavati ne samo
covjecije tijelo ve¢ i1 njegov duhovni zivot. Izmedu ostalog, on
porucuje: “Odista naSe neznanje seze duboko. Najveci dio pitanja,
koja su sebi postavili istraziva¢i Covjekove biti, ostao je bez
odgovora. Citava podru¢ja nefeg unutradnjeg Zivota jo§ su uvijek
nepoznata.. Znamo da smo tvorevina iz tkiva, organa, sokova i
svijesti. Odnos izmedu svijesti 1 mozdanog stani¢ja medutim jos je
uvijek za nas tajna.” (Carrel, 1941:28)

* Alexis Carrel (1873-1944) roden je u Lyonu (Francuska), a Zivio je u SAD-u
gdje je predavao na Univerzitetu Chicago i Rockefeller Institutu. Godine 1912.
dobio je Nobelovu nagradu za doprinos medicinskoj znanosti. Razvio je nove
tehnike u Sivanju krvnih Zila i bio je pionir transplantacije i torakalne hirurgije.
Njegova knjiga Covjek nepoznanica je, zapravo, velika kritika savremene
zapadne civilizacije. Carrel piSe o unutarnjem vremenu ljudskoga bic¢a i o tome
kako bi se zapadni ¢ovjek, koji je poSao putem propasti, mogao obnoviti i vratiti
u pravi zivot, jer taj covjek, prema njemu, jos nije istinski ¢ovjek.

Covijek je, dakle, nepoznanica ili tajna koju treba otkriti. Neki
istrazivaéi su, pokuSavajuc¢i da odgonetnu tu tajnu, razmisljali o
covjeku polaze¢i od nekih njegovih vidljivih obiljezja. Na temelju
njegove tjelesne strukture nazivali su ga «homo somaticus», a na
temelju razuma «homo sapiensy». Budu¢i da je obdaren slobodnom
voljom «homo volensy, a na temelju njegova nac¢ina govora «homo
loquens». Zbog njegove drustvene dimenzije nazvase ga «homo
socialis», a na temelju kulture i velikog kulturnog nasljeda «homo
culturalis». Temeljem rada i tehnike postade «homo faber», a zbog
potrebe za igrom i zabavom «homo ludens». Na temelju njegove
otvorenosti transcedenciji opisase ga kao «homo religiosus», a
zbog njegove sposobnost razgovora, dogovora i pregovara dobi i
ovaj naziv: «homo dialogansy, tj. bi¢e dijaloga ili bi¢e u dijalogu.
(Pulji¢, 2006)

Covjek, bez obzira iz kojeg ugla i sa kakvih polazita ga
posmatrali, predstavlja najslozeniju kategoriju postojanja u
pojavnom svijetu. Zato neki autori s pravom isticu da je Covjek vise
od onoga Sto sve nauke zajedno mogu o njemu da kazu.
(Izetbegovi¢, 1988:26) Vjerovatno je to bio razlog zbog kojeg su
neki zapadni naucnici pisali knjige o covjeku kao velikoj
nepoznaninci. Interesantno je da su te studije pisane u 20. vijeku, tj.
u vremenu ekspanzije nauke i tehnologije u svim podru¢jima
ljudske egzistencije. No, i pored toga, Covjek je i dalje ostao
nepoznanica.

Razloge treba svakako traziti u sloZenosti ljudske prirode:
covjek je jednim svojim dijelom (tijelom) vezan za zemlju, tj.
materijalni svijet, dok je drugim dijelom (dusom) vezan za visi,
duhovni svijet. Kur’an Casni tu istinu jasno iznosi kada kaze da je
Allah UzviSeni stvorio ¢ovjeka od zemlje a zatim u njega udahnuo
dio Svoga ruha. Na taj nacin se ukazuje na veoma cudnu i sloZenu
ljudsku prirodu koja je rezultat dva sasvim suprotna elementa,
materije 1 duha, tijela 1 duse. Tu i lezi najve¢a zagonetka i
najslozenija tajna covjeka. (Pozo, 1998; Al-'Attas, 2003)

Ako se ima u vidu navedeno postaje jasnije zasto nauka ne
moze definisati Covjeka. Naime, nauka izuava materijalni svijet,
odnosno pojave i procese u tom svijetu. Nauka ne ide van granica
pojavnog svijeta. Ona samo otkriva strukturalni vid neke pojave i
opisuje njene vanjske manifestacije, ne ulazeé¢i, ili bolje reéi,
nemajuéi mogucnosti dubljeg prodiranja u sustinu stvari.
Posmatraju¢i kako se jedna pojava pod istim uvjetima uvijek
ponavlja, putem nauke se dolazi do zakljucka o postojanju zakona

koji upravljaju procesima. Prema tome, nauka nije u moguénosti da
rijesi integralni problem covjeka; ona jeSava samo problem
njegovog fizickog postojanja. Medutim, Covjek nije samo tijelo,
nije samo materija; on ima i dusu. U slu¢aju da bude sveden samo
na tijelo i njegove materijalne potrebe, ¢ovjek bi bio izjednacen sa
Zivotinjom.

Covijek, dakle, nije samo tijelo; on je nedto $to je mnogo vece
i uzviSenije od puke materije. Ono Sto ga odvaja od Zivotinje i $to
ga ¢ini Covjekom jeste njegovo duhovno bice i duhovno postojanje.
To duhovno postojanje omoguéeno je udahnjivanjem duse, koja
nije ograni¢ena kategorijama vremena, prostora i materije. Zbog
toga ona ne podlijeze zakonima pojavnog svijeta koji su predmet
izucavanja raznih naucnih oblasti.

Za definisanje covjeka neminovno je potrebna Bozija Objava.
Tek tada se moZe shvatiti ko je, zapravo, covjek, odakle on dolazi,
kuda ide i Sta je cilj njegova postojanja. To su osnovna pitanja u
vezi s covjekom i bez Objave Covjek ¢e biti prepusten beskrajnom
lutanju i velikim zabludama.

Kur’an casni, kao posljednja Bozija Objava, daje jasne
odgovore na spomenuta pitanja. Prema islamskom ucenju ¢ovjek je
esreful-mahlukat, tj. stvorenje kojem su ukazane najveée pocasti.
Covijeku je povjerena misija namjesnistva na Zemlji (al-istihlaf fi
al-ard) 1, kao takav, on predstavlja najvecu vrijednost. U
pojavnom svijetu ¢ovjeku pripada dominantno mjesto: povjerava
mu se uprava i koriStenje svih dobara svijeta, sve mu je pot¢injeno i
stavljeno na raspolaganje.

Kur’an Casni naglasava: On (Allah Uzviseni) je za vas (ljude)
stvorio sve Sto postoji na Zemlji. (Al-Bagara, 29) Sintagma “za
vas” u ovom ajetu ima, prema rijeCima istaknutog savremenog
muslimanskog mislioca Sayyida Qutba, duboki smisao i
nagovjestaj. Ona je kategoricka naznaka da je Allah stvorio ¢ovjeka
radi necega velikog. Stvorio ga je da bude namjesnik (halifa) na
Zemlji, gospodar svega §to je na njoj, da bude aktivan i djelotvoran
faktor na Zemlji, najvaznije bi¢e u ovom prostranom svijetu...
Nikakva materijalna vrijednost ne smije biti iznad ljudske
vrijednosti, niti se smije dopustiti da ga potéini do te mjere da
dominira njim. Svaki cilj koji ima za tendeciju umanjiti vrijednost
covjeka, bez obzira kakve materijalne vrijednosti on nudio, protivi
se cilju ljudskog postojanja. Dostojanstvo Covjeka ima prioritet,
dominacija ¢ovjeka nad materijom, takoder. Tek onda dolazi
materijalna vrijednost. (Qutb, 1999:1,66)

Kur’an isti¢e da covjek ima misiju i razlog svoga postojanja.
Ljudi su stvoreni da bi spoznali Allaha, svoga Stvoritelja, i ¢inili
Mu ibadet, naglasava se u 56. ajetu sure Adh-Dhariyat. Ibadet je
slozen pojam i obuhvata cijeli ljudski Zivot i aktivnosti. Cineéi
ibadet Covijek, pored toga §to se priblizava svome Stvoritelju i
postize Njegovo okrilje, uspostavlja red na Zemlji i postize mir,
ravnotezu i zadovoljstvo.

Prema Kur’anu, ¢ovjek je doSao na ovaj svijet kako bi ¢inio
dobra djela i1 izgradivao svijet shodno BozZijem planu i nakani.
Allah, dz.5., u Kur’anu za Sebe kaze: Uzvisen je Onaj u cijoj je ruci
viast — On sve mozZe! Onaj koji je stvorio smrt i Zivot da bi vas
iskusao ko ¢e od vas bolje postupati;, On je Silni, Onaj koji prasta.
(Al-Mulk, 1-2)

Covijek je, kako nau¢ava Kur’an, na ovom svijetu priviemeno
i njegova fizicka smrt nije kraj puta; to je samo preseljenje iz kuce
prolaznosti (ad-dunya) u kucu vjecnosti (al-ahira). Smrt (kur’anski
mevt) je povratak Allahu radi polaganja racuna za ono §to je ovjek
uradio za vrijeme svog dunjalu¢kog zivota. Dusa je besmrtna i ona
¢e ponovo biti spojena s tijelom, nakon njegovog prozivljenja u
svijetu vjecnosti. Takvo razumijevanje Zivota i smrti na ¢ovjeka
djeluje podsticajno i usmjerava ga ka tome da bude uistinu covjek
(insan) 1 svoj zivot provede u ¢injenju onoga Sto je dobro, ¢ovjecno
i korisno.

Vrijeme ovisnosti

Danas se u svijetu mnogo govori o ovisnosti 1 ovisnicima.
Savremeni nacin Zivota, u kojem je vjera u SveviSnjeg Boga i
Budu¢i svijet ili sasvim potisnuta ili, u znatnoj mjeri,
marginalizirana, doprinio je da ljudi lahko postaju Zrtve raznih
oVisnosti.

Do modernih vremena mnogi ljudi su bili ovisni kao robovi,
kmetovi ili podanici u autokratskim drustvima u kojima su ljudima
nametana Zivotna rjesenja, tako da Covjek nije mogao samostalno
da odlucuje o svome zZivotu, namjerama i postupcima.

Danas, kada su ljudi slobodni, oni, nazalost, sami sebe
"zarobljavaju" priklanjanjem strastima i postupcima koji ih vode u
porobljenost.

Ovisnost je stanje nezaustavljive potrebe za ne€im, ¢emu se
tézi cijelom duSom i ¢ini se sve da se to ostvari. Ovisnost oznacava
podloZnost ne¢emu; na taj nacin covjek od subjekta koji vodi svoj

103






